Skodvin Skulemusikk reiste ned til Stavanger i helga, klar og gira på og stå på scena. Me ankom hotellet om kvelden, og det var ikkje tid til anna enn og ete kvelds og leggje seg. Laurdagen starta med frukost og oppvarming på hotellet, før bussen køyrde musikantar og foreldre til Bjergsted konserthus kor konkurransen føregår. Til dess var nervøsiteten og spenninga slått inn for både unge og eldre. Korpset spelte godt på scena, og dei fleste var fornøgd med si eiga innsats, då det alltid er somme som er litt pirkete og nøye på si eiga prestasjon. Etter at musikantbiletet var tatt gjekk somme og høyrde på andre korps, eller så reiste dei inn til sentrum for og shoppe. Før me reiste på festkonsert, åt me pizza på hotellet og hadde utdeling av medaljar til dei som har vore med i 3 og 7 år, og dei som går av for alderen, Ingrid Ones og Astrid Eide, vart løna med eit g-nøkkelsmykke i sølv. På festkonserten spelte Stavanger Brass band eit fengande Michael Jackson-tema med dansande koreografi frå Tasta Skolekorps. Salen var fylt med heiande og opprømte korps, og då det var tid for resultata var stemninga endå meir spent. Fyrst var 3. divisjon ute der Lindås Skulekorps endå på ein flott 6. plass. Vidare var det klart for 2. divisjon, og Ingrid og Astrid gjekk opp på scena ilag med alle dei andre korpsa for og motta ei rose og ein diplom, og kanskje ein pokal… Etter kvart som Skodvin ikkje vart lesen opp vart det veldig spanande, og tilslutt viste det seg at me var på pallen, blant dei tre beste, ilag med Krohnengen skolesmusikkorps og Lavik skulemusikk. Skodvin enda på ein fin 3. plass, medan Krohnengen kom på 2. plass og Lavik vann 2. divisjon. Dette var me veldig fornøgd med!
